
FOODSTREET TRUCK X PASAR
MAYANG

NUR AMYLIA ATIRA SABARUDIN, NUR HASYA FARIHA MOHD ZAINUL ABIDIN &
NURASHIKIN MAT RASHID

Pada 20 Mei 2025, Jawatankuasa Perwakilan Kolej (JPK) UiTM Cawangan Negeri
Sembilan Kampus Seremban telah menganjurkan Program FoodStreet Truck x Pasar
Mayang 2025 bertempat di Tapak Parkir Kolej Mayang Selida. Program ini
berkonsepkan keusahawanan dengan memberi peluang kepada mahasiswa
memasarkan produk dan perkhidmatan mereka secara sah dan tersusun

Diinspirasikan daripada Pasar Gadis
Central Market dan program
HatchQuest@UiTM, inisiatif ini menjadi
platform awal bagi melatih pelajar
menjadi usahawan muda. Program ini
telah disertai lebih 150 pelajar yang
berperanan sebagai peniaga dan
pengunjung, menjadikan suasana
kampus lebih meriah dan interaktif.

Selain daripada meningkatkan semangat keusahawanan, peserta turut mengasah
kemahiran insaniah seperti komunikasi, pengurusan masa, kerja berpasukan dan
penyelesaian masalah. Aktiviti jualan bermula pada jam 5.00 petang hingga 10.30
malam, diserikan dengan kehadiran beberapa tetamu kehormat. Program ini
disambut baik oleh warga kampus dan menerima cadangan agar diperluaskan serta
dijadikan acara berkala.

Secara keseluruhannya, Program Pasar Mayang 2025 telah berjaya mencapai
objektif penganjuran dengan memberikan impak positif kepada para pelajar dari
segi pembangunan sahsiah, kemahiran insaniah serta semangat keusahawanan.

Sambutan hangat daripada peserta dan pengunjung membuktikan potensi besar
program ini untuk terus dilaksanakan dan diperkasakan pada masa akan datang.
Diharapkan inisiatif seperti ini akan menjadi pemangkin kepada lebih banyak
peluang pembelajaran luar bilik kuliah yang bersifat praktikal, interaktif dan
memberi manfaat jangka panjang kepada pembangunan pelajar UiTM sebagai
generasi muda yang berdaya saing, berdikari serta berjiwa keusahawanan. Syabas
dan tahniah kepada semua pihak yang telah menjayakan Pasar Mayang 2025 !

